
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাঁশরী




 তা হলে সংসারযাত্রাটা কিরকম হবে?




সোমশংকর




 সংসারযাত্রার কথা ভাবছিই নে।




বাঁশরী




 তবে কিসের কথা ভাবছ?




সোমশংকর




 একমাত্র সুষমার কথা।




বাঁশরী




 অর্থাৎ ভাবছ, তোমাকে ভালো না বেসেও কী করে সুখী হবে ঐ মেয়ে।




সোমশংকর




 না, তা নয়। সুখী হবার কথা সুষমা ভাবে না, ভালোবাসারও দরকার নেই তার।




বাঁশরী




 কিসের দরকার আছে তার, টাকার?




সোমশংকর




 তোমার যোগ্য কথা হল না, বাঁশি।




বাঁশরী




 আচ্ছা, ভুল করেছি। কিন্তু প্রশ্নটার উত্তর বাকি। কিসের দরকার আছে সুষমার?

	        এই পাতাটি অন্য কোনো ভাষায় উপলব্ধ নয়।

